
doktori, dotsent;

Jumaniyozova Muhayyo Tojiyevna - pedagogika

doktori, professor

pedagogika universiteti;

fanlari doktori, professor, O‘zbekiston xalgaro islom

doktori, dotsent, O‘zbekiston milliy universiteti
kafedra mudiri.

O‘zbek tilshunosligi kafedrasi katta o‘qituvchisi

Annotatsiya. Ushbu maqolada hajviy asarlar matni tarkibida ishtirok etgan har bir yuklamaning o‘ziga xos ma’no
vazifasi, o‘rni va ahamiyati mavjudligi haqida aytilgan. Hajviy asarlar matnida qo‘llangan yuklamalar Said
Ahmadning tildan mohirona foydalana olish mahoratidan darak berish bilan birga ma’lum bir nutqiy faoliyat
jarayonida lisoniy imkoniyatlarning voqelanishiga xizmat giluvchi vosita va omillarni ham belgilash, baholash
imkonini beradi.

Kalit so‘zlar: til birliklari, yumor, nutq birliklari, yordamchi so‘zlar mustaqil so‘zlar, yuklama pragmatikasi.

DOI: https://doi.org/10.47390/SPR1342V4SI19Y2024N54

Ma’'lumki, har qanday tilning mavjud imkoniyati nutqda, ya’ni kontekstda namoyon
bo‘ladi, shuning uchun ham turli janrlarda yozilgan badiiy asarlar matni turli aspektlarda
tekshirib ko‘rilmoqda. Asarning til xususiyatlari esa tadqiqotchilar tomonidan turli garashlarda
har xil metodologik va metodik asoslarga ko‘ra tahlil qilinadi. Badiiy asarlarning lisoniy
xususiyatlari jahon va o‘zbek tilshunosligida keng o‘rganilgan, til sathlari lingvostilistik,
lingvopoetik nuqtai nazardan atroflicha tadqiq qilingan, biroq Said Ahmad hajviy asarlari
tilining leksik-grammatik xususiyatlari, grammatik vositalarning o‘ziga xos jihatlari alohida
tadqiq etilmagan, hajviy asarlarda yumoristik kayfiyatni ta’'minlab beruvchi asosiy til birliklari,
kulgi ifodalovchi grammatik birliklar maxsus o‘rganilmagan. Ma’lumki, “yumor keng ma’noda
ijodkorning vogelikka bo‘lgan munosabatini ifodalovchi tushuncha. U tor ma’noda kulgi paydo
qiluvchi vositalardan biridir. [jodkor tomonidan qalamga olinayotgan vogea-hodisalar ayrim
jihatlari bilan uning idealiga zid bo‘lmasa ham, biroq unda ayrim nugsonlar bo‘lishi mumkin.
Ana shu nugsonlar ustidan yengil, do‘stona kulish yumorning mohiyatini tashkil qiladi.

Yumorni yuzaga Keltiruvchi vositalar xilma-xildir: zukkolik, kutilmaganlik, qochirig,
nomutanosiblik va h.k[1]. Shu o‘rinda alohida qayd qilinishi lozim bo‘lgan masala shuki, hajviy
asardagi yumorning paydo qilinishi, zukkolik, qochiriq kabilarning ta’'minlanishi muayyan til
birliklari va ularning leksik, grammatik, stilistik xususiyatlari bilan ham bevosita bog‘liq.
Chunki, har gqanday nutqiy faoliyatdagi kommunikativ maqsad til birliklarining lisoniy-
pragmatik imkoniyatlari orqali ta’'minlanadi.

So‘zlar morfologik tasnifiga ko‘ra o‘zgaruvchan va o‘zgarmas leksemalarga bo‘linadi.
Fe’l, ot, sifat, son o‘zgaruvchi; taqlid, ravish, ko‘makchi, bog‘lovchi, yuklama va so‘z-gap esa
o‘zgarmas leksemalar guruhiga mansub.

Leksemalar sintaktik tasnifiga ko‘ra gap bo‘lagi bo‘lishga xoslanmagan, gap bo‘lagi
bo‘lishga xoslangan va sintaktik aloqa vositasi bo‘lishga xoslangan so‘zlar guruhiga bo‘linadi.
Undov, modal, so‘z-gap gap bo‘lagi bo‘lishga xoslanmagan guruhga; fe’l, ot, sifat, son, ravish,
taqlid, olmosh gap bo‘lagi bo‘lishga xoslangan so‘zlar turkumiga; ko‘makchi, boglovchi,
yuklama esa sintaktik aloqa vositasi bo‘lishga xoslangan so‘zlar sirasiga kiritiladi.

Yordamchi so‘zlar mustaqil so‘z turkumlari bilan doimiy va uzluksiz aloqadorlikda. Bu
nafaqat yordamchi so‘zlarning matnda mustagqil so‘zlarning voqgelanishlari uchun xizmat qiladi,
balki yordamchi so‘zlar xazinasining uzluksiz ravishda mustaqil so‘zlar hisobidan boyib va
kengayib borishida, bu jarayonning uzluksizligida, yordamchi so‘zlar tizimida tarixan mustaqil
so‘z bo‘lib, hozir tarixiy o‘zagidan batamom uzilib ketgan yordamchi so‘zlar bilan (chunonchi,
bila) bir safda yordamchilashishga ilk qadam tashlayotgan (maqsadida, sababli) mustaqil
so‘zlardan o0z aloqalarini uzmagan birliklar ham turishida namoyon bo‘ladi. Shu bois
yordamchi so‘zlar “sof” (mustaqil so‘zlar bilan aloqasi uzilgan yoki batamom qorong‘ilashgan
so‘zlar) va “funksional” (shakliy-ma’noviy aloqalari mustaqil so‘zlar bilan uzilmagan) kabi
turlarga bo‘linadi [2].

Badiiy asarda til birliklarining har biri ma’'lum vazifa bajaradi. Yordamchi so‘z mustaqil
so‘z va gapda grammatik ma’'no ifodalashning alohida turini tashkil etadi. Yozuvchi S.Ahmad
komediyalarida qo‘llangan yordamchi so‘zlar bir qator ifoda imkoniyatlariga ega.Yordamchi
so‘zlarning umumiy funksional belgisi “bog‘lash”dir. Shu belgi asosida ko‘makchi, bog‘lovchi,
yuklamalar so‘z va gaplarni bir-biriga bog‘lash uchun xizmat qgiladi. Ammo bu vazifa bog‘lovchi
va ko‘makchilar uchun o‘zgarmas, barqaror sanaladi. Yuklamalarning o‘ziga xos xususiyati
shundaki, ular soz yoki gaplarga so‘roq, ta’kid, kuchaytiruv, ayirish-chegaralash, oxshatish
kabi qo‘shimcha ma’nolarni beradi va funksional “bog‘lash” belgisiga nisbatan beqaror,
o‘zgaruvchan sanaladi, ya’'ni “bog‘lash” belgisi bo‘lishi ham, bo‘lmasligi ham mumkin.

Yuklamalar boshqa yordamchi so‘zlarga nisbatan pragmatik giymatining yuqoriligi
bilan xarakterlanadi. Xususan, unda shaxsiy munosabatning nutqiy vaziyatdan kelib chiqqan
holda ifodalanishi pragmatik xoslanishning asosini tashkil qgiladi. Bu holat badiiy asarlarda
yorgin namoyon bo‘ladi. Qahramon emotsiyasi, kayfiyatini ochishda, kitobxonga yetkazishda
katta ahamiyatga ega. Yuklama — yordamchi so‘zlarning bir turi; ayrim gap bo‘lagiga yoki
gapga qo‘shimcha ma’no berish uchun qo‘llanadi. Yuklama tuzilishiga ko‘ra 2 xil bo‘ladi:
Yuklama qo‘shimcha (qo‘shimcha holiga kelib qolgan yuklama: mi, chi, da, a, ya) va
yuklama so‘z (ayrim so‘z holidagi Yuklama: faqat, xuddi, naq, ham). Hozirgi o‘zbek adabiy tilida
gapga yoki ayrim so‘zlarga qo‘shilganda anglatadigan ma’nolariga ko‘ra Yuklamaning quyidagi
turlari farqlanadi: so‘roq va taajjub Yuklama lari (mi, chi, a, ya), asosan, gapni so‘roq gapga
aylantiradi: Bu kitobni o‘qidingizmi?; kuchaytiruv va ta’kid Yuklamalari (ku, ham, u, yu, da, oq,

ki) gapga tasviriylik berib, so‘z ma’nosini kuchaytirish, shuningdek, ta’kid
ma’nosini qo‘shish uchun ishlatiladi.

Yuklamalarning ma’'noviy va stilistik xususiyatlari, vazifa va imkoniyatlari ilmiy
adabiyotlarda [3] qayd qilingan bo‘lib, shular asosida ham ularning badiiy asarlar tilini
shakllantirishdagi o‘ziga xos o‘rni va ahamiyatini anglash mumkin. Ayrim so‘z yoki gapga
qo‘shimcha ma’'no berish uchun xizmat giladigan yordamchi so‘zlar sifatida ta’riflanadigan
yuklamalar qo‘shimcha va so‘z holida mavjud. Ularga nutqdagi biror so‘zni ajratib ko‘rsatish,
gapga so‘roq ma’'nosi berish, his-hayajon, taajjub, ta’kid va kuchaytiruv ma’nosini ifodalash
kabilar xos xususiyat sanaladi. Shuningdek, yuklamalar tasdiq, inkor, chegaralov, qistov kabi
ma'nolarni ifodalash hamda nutqqa tasviriylik berish uchun ham xizmat qiladi. Hozirgi o‘zbek
adabiy tilida yuklamalar ma’no va vazifasiga ko‘ra quyidagicha guruhlarga bo‘linadi: 1) so‘roq
va taajjub (-mi, -chi, -a, -ya); 2) kuchaytiruv va ta’kid (ku, ham, -u, -yu, -da, -o0q, -yoq, -ki, -kim);
3) ayiruv va chegaralov (-gina/-kina//-qina, faqat); 4) aniglov (xuddi, naq); 5) gumon (-dir); 6)
inkor yuklamasi (na-na)[4].

Aynigsa, yuklamalarning pragmatik, stilistik xususiyatlari, vazifa va imkoniyatlari keng
bo‘lib, ulardan maqgsadga muvofiq va unumli foydalana olish ijodkorning mahorati, salohiyati
va tajribasiga bevosita bog‘liq. Umuman, yuklamalarning badiiy nutq tarkibida tutgan o‘rni,
vazifasi alohida ahamiyat kasb etadi. Ular, nafaqat, fikr ifodasi, grammatik vosita, balki nutq
egalarining ruhiyati, dunyoqarashi, salohiyati va madaniyati kabilarni ham namoyon qiluvchi
o‘ziga xos pragmatik omil hamdir.

Yordamchi so‘z turkumlari maqomidagi til birliklari ham boshqa leksik birliklar singari
nutgning turli ko‘rinishlarida faol ishtirok etadi, o‘ziga xos grammatik-pragmatik vazifani
bajarib keladi.

Asar personajlarining nutqiga diqqat qaratamiz:

A s q a r (Ma’'murga). Avvalgi kuni kimning to‘yiga borganding? Kim to'yga aytsa
ketaverasanmi? Bir kun emas, bir kun bizga gap tekkizasan. O'sha to'y qilgan Mingboyev kecha
qamaldi.

K o m i L. Ishi bojamga oshirilipti. Bazani ham bojam reviziya qilyapti. Mingboyev juda
ustasi farang odam ekan.

M a’m u r. Hunarimiz shu bo‘lgandan keyin kim to‘yga aytsa ketaveramiz-da. Bizga taka
bo‘Isin, yuz gramm suti bo Isin.(“Kelinlar qo‘zg‘oloni”)

Misolda uch aka-uka personaj nutqiga oid jumlalar aks etgan, har uchala personaj nutqida
ham yuklamalar (-mi, ham, -da) ishtirok etgan. Nutq tarkibidagi mazkur yuklamalar muayyan
kommunikativ magsadni ta’minlashga xizmat qilgan. Kim to‘yga aytsa ketaverasanmi? jumlasi
orqali “Har kimning to'yiga boraverma” tarzidagi tag ma’no anglashiladi. Bunda aka-ukaning
o'zaro bir-birini ayash, g‘amxo rlik qilish munosabatiga mos gap ifodasini kuzatamiz. Buyruq gap
mazmunining soroq gap shakli orqali ifodalanishi alohida pragmatik hodisadir, -mi yuklamasi
esa sof soroq ma’noni emas, balki pragmatik maqsad va vaziyat talabiga muvofiq tanbeh
pragmatik ma’noni ifodalashga xizmat qilgan.

Asar qahramonlari Toxta va Nigoraning o‘zaro erkalash holatiga ko zi tushgan qaynona
va Sotti kelinning ozaro suhbatidan olingan nutq parchasida ham yuklamasi lisoniy
imkoniyatining nutqiy voqelanishi bilan bog‘liq holatga diqqat qaratamiz:

Farmon. Nima balo deb javrayapsan?

Sotti Buyoqqa qarang, bu yoqqa!

375



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

F ar m o n (ularni ko'rib yuzini to‘sadi). Hayo degan narsa yo‘q bu benomuslarda. Otang
rahmatlik shundoq Azim sher bo‘la turib bir marta ham kunduzi o‘pmagandi. Bolalar uxlagandan
keyin chiroqni o‘chirib qo'yib, keyin o‘pardilar.

So tti Hozirgilar unaga emas. Duch kelgan joyda o‘pishaveradi... (“Kelinlar qo‘zg‘oloni”)

Dialog tarkibidagi Otang rahmatlik shundoq Azim sher bo'la turib bir marta ham kunduzi
opmagandi jumlasida ishtirok etgan ham yuklamasi bir marta soz birikmasi bilan birga
qo‘llanib, “hech gqachon” degan mazmunni ifodalashga xizmat qildirilgan. Shu orinda hech
qachon olmoshini qo‘llashdan ko‘ra ham yuklamasini bir marta birikmasi bilan birga qo‘llash
orqali ham yuklamasining imkoniyatidan yumor hosil qilishda samarali foydalanilgan.
Qiyoslaymiz: Otang rahmatlik shundoq Azim sher bo‘la turib bir marta ham kunduzi
o'‘pmagandi.// Otang rahmatlik shundoq Azim sher bo‘la turib hech qachon kunduzi o‘pmagandi.
Qiyosdan ayon bo‘ladiki, ayni nutq jarayonida ham yuklamasining “alohida ta’kidlash” ma’nosi
bilan ishtirok etishi kommunikativ maqsadga muvofiq tarzda baholanishi lozim. Fikr ifodasi bilan
bog‘liq kommunikativ magsadni “yengil kulgi hosil qilish” tashkil qilib, bunda ham yuklamasining
imkoniyatidan unumli va samarali foydalanilgan.

Adib komediyalarida yuklamalar oz “bog‘lash” ma’nosining susayganligi va buning
evaziga “subyektiv munosabat” ma’nosi kuchayganligi bilan xarakterlanadi. Yuklamalarning
umumiy grammatik ma’nosi, ya’'ni substansial qiymati “qisman bog‘lash”, “asosan, subyektiv
munosabat ifodalash” oraliq grammatik ma’'nolariga parchalanadi.

Yuklamalar ma’nosiga ko‘ra bir necha turga bo‘linadi. Har bir tur 0z so‘zi va qo‘shimcha
ma’no ifodalovchi affiksiga ega. Jumladan, -ku, -da, -u (-yu), -oq (-yoq), axir, hattoki, hatto,
nahot, g'irt, ham kuchaytiruv-ta’kid yuklamasi guruhini tashkil etadi. Badiiy asarda bu
yuklamalar asosan, dialogik nutqda qo‘llanib, so‘zlovchining voqea-hodisa haqidagi ta’kid
munosabatini ifodalab keladi.

1. O'rinboy. Toxtavoy, hoy To‘xtavoy. Turmaysanmi, uka. Hovli giyomat bo‘lib ketdi-ku.

2. Farmon. Senga oq sut bergan onangdan xotin aziz bo‘pti-da. Yo‘q, bunaqasi ketmaydi.
Xotiningni hozir oyisinikiga eltib qo‘yasan.

3. Toxta. Axir men sizni sevaman.

4. Sotti. Nima deydi? Qurshov? Paulyus? Tushunolmay qoldim-da. Pamyatim o‘lgur,
ayniyapti. (“Kelinlar qo‘zg‘oloni”)

Yuqoridagi parchalarda qo‘llangan yuklamalar orqali ta’kidlash bilan birga
so‘zlovchining o'z fikrini uqtirish pragmatik ma'nosi ham reallashgan. Bir jumlada ham
qgo‘shimcha, ham so‘z maqomidagi yuklamani qo‘llash orqali (4-misol) ta’kidlash ma’nosi
kuchaytirilgan. Qahramon shu vositalarni qo‘llamay gapirsa, fikrni uqtirish va kuchaytirish
ma’nolari 0‘z-o‘zidan “so‘nadi”. Bu ma’no qirralari namoyon bo‘lmasa, nutq intensiyasi
mavhumligicha qoladi.

Yozuvchi komediyalarida qo‘llangan so‘rog-taajjub yuklamalari ham bir qator
pragmatik maqgsadlarni amalga oshirishga xizmat qilgan.

1. O‘rinboy. Bir-birining diydoriga hali to‘ygani yo‘g‘-a, yana ozroq qo‘yib bering. Balki
bir-biringlar bilan til topishib ketisharsizlar.

2. To'xta. Yo‘q, shaharda shunaga deyishadi. Ammo mahallada u kishini Marshal kampir
deyishadi-ya.

3.Ishonmayapsiz-a? Yo'‘q, ishoning. Xotin poshshoning yurtini bir ko‘rasizmi? Ko‘rsatay-
a?

4. Nigora. Nima, siz meni sira ham qo‘rgmaydi, deb o‘ylaysizmi? Agar yetti kelin ko‘lni
qo‘lga berib, bir jang qilsak, Marshal kampirning boshiga qurshovda qolgan feldmarshal
Paulyusning kunini solishimiz hech gapmas.

Yuqoridagi jumlalarda qo‘llangan -mi, -a (-ya) yuklamalari matnga so‘roq va taajjub
ma’nolarini yuklagan.

S.Ahmad komediyalarida -chi yuklamasining quyidagi ma’nolarni ifodalashini kuzatish
mumkKin:

1) so‘rash: Jo‘ra. Haydamay tur bolani. Qani, ayt-chi, Erkinboy, qaysi o‘rtog‘ingni buvisini
aytyapsan? Erkin. Bitkombinatda biz bilan ishlaydigan fotochi o‘rtogim bor. Oti Arkadiy.
(“Kuyov”)

2) qistash: Farmon. Xo‘sh, menga ayt-chi, senga ona kerakmi, xotin kerakmi? To‘xta
(o‘ylab goladi. Komil unga ikkita barmog‘ini ko‘rsatadi). Ikkovingiz ham keraksiz. (“Kelinlar
qo‘zg‘oloni”)

3) ta’kid, uqtirish: Sotti. Kelin uxlatmagan-da. Lutfi. Qo‘ysangiz-chi, ovsin! Lutfi.
Bo‘lmasam-chi. Oyimning qo‘liga tushdimu yelkamni kim silasa, mushukdek mudraydigan
bolib qoldim. Muhayyo. Mulla akangiz-chi, bedanaga ishqiboz. Shundoq sayroqi bedanalarni
topib keladilar. Sho‘rliklar oyimni ko‘rishi bilan soqov bo‘ladi qoladi. (“Kelinlar qo‘zg‘oloni”)

4) do‘q, buyruq: Farmon. Hoy to‘xtasang-chi, kimsan o‘zing? (“Kelinlar qo‘zg‘oloni”)
Nazmi. Qani, mensiz bir kadam bosib ko‘ringlar-chi. Ishongan tog‘da kiyik yotmas, deb shuni
aytarkanlar-da. Agar dadam xotin olsalar, bo‘g‘izlayman, degan kim edi?(“Kuyov”)

Dramaturg komediyalarida bir qgahramon tilida bir necha xil yuklama qo‘llanib, fikrni
aniq va emotsiyali tarzda yetkazib berishga xizmat qilgan: Farmon. Sottiniso, buni ham yozing.
Bolam bechora shu qorin og‘rig‘idan sira

qutulmadi-da. Yana pul ketqazib, grelka sotib olipti-ya. Uyga kelganda-ku, butilkaga issiq
suv quyib berardik.(“Kelinlar qo‘zg‘oloni”)

Ushbu parchada inkor (sira), ta’kid (-da, -ku) hamda taajjub (-ya) yuklamalari qo‘llanib,
Farmon bibining o‘g‘lining qilgan ishiga nisbatan taajjubi (grelka sotib olgani uchun) va ta’kid
orqgali tanbehi (uyga kelganda-ku, butilkaga issiq suv quyib berardik) imlitsit tarzida
ifodalangan. Adib bu orqgali gahramon nutqini individuallashtirishga, uning gattiqqo‘lligiga
tomoshabin (kitobxon)ni ishontirishga erishgan.

Yoki: G‘ani (sapchib o‘rnidan turib ketadi). lya, iya, hali niyatlaring shumidi?! Onangni
ketidan meni ham jo‘natmoqchimisanlar? O‘limimni kutib o‘tirgan ekansanlar-da. Yo‘-o‘q, men
hali-veri o‘lmayman. (“Kuyov”)

Bunda so‘roq (-mi) va ta’kid (-da) yuklamalari orqali nafaqat so‘roq va ta’kid ma’nosi,
balki gahramonning kuchli g‘azabi, noroziligi va alami ifodalangan. Qahramon so‘roq yuklamasi
-mi orqali tinglovchilardan javob olishni magsad gilmagan. Ularga nisbatan noroziligini, xafa
ekanligini ko‘rsatib, dramaga komedik ruh bergan. Mana bu parchada ham yuklama orqali
xuddi shunday munosabat reallashgan:

G‘ani. Uylanolmaymanmi, a, uylanolmaymanmi? Shu zax, qorong‘i uyda ko‘kragimni
zaxga bosib muzdek yostigni quchoqglab g‘ingshib yotaveramanmi?!. (“Kuyov”)

Bu o‘rinda yuklamalar oz ma’nosidan tashqgari boshga pragmatik ma’nolarni
yetkazishga xizmat qilgan. Bu esa yuklamalarning badiiy adabiyotdagi imkoniyatini ko‘rsatadi.

Qudrat. Nima qilasan, uni, opa?

Bahri. Chaqir uni. Chaqir dedimmi, chaqir! (“Kuyov”).

Ushbu dialogda esa so‘roq yuklamasi orqali buyruq hamda ta’kid ma’nosi ifodalangan.
Buyruq ma’nosi buyrug-istak mayl shaklidan tashqari yuklamalar orqali ham hosil bo‘lishi
mumkinligi adib mahorati orqali namoyon bo‘lgan.

Nazmi. Hali to‘y ham bo‘ladimi?

Bahri. Karnay-surnay chalinadimi? (“Kuyov”)

Bu misolda so‘roq yuklamasi orqali hayratlanish ma’nosi anglashiladi. Adib komik
vaziyatni yaratish uchun maxsus yuklamalarning pragmatik ma’nolarini reallashtirishga
erishgan.

Albatta, men shoir emasman, bu qapishishni nima deydi, o‘pich deydimi, bo‘sa deydimi
bilmayman. Hozir ko‘rib turganim manzara o‘pichga ham, bo‘saga ham o‘xshamasdi, uni ruxsat
bersanglar, so‘rish deb qo‘yaqolay.(“Xandon pista”)

Ushbu parchada qo‘llangan so‘roq yuklamasi hisoblangan -mi sof so‘roq ma’nosini
ifodalamay, nutqqa emotsional bo‘yoq bergan. So‘zlovchining asosiy maqgsadi savolga javob
olish emas, balki o‘'sha masalada o‘zining bilmasligini ko‘rsatish.

Umuman olganda, hajviy asardagi yumorning paydo qilinishi, zukkolik, qochiriq
kabilarning ta’'minlanishi muayyan til birliklari va ularning leksik, grammatik, stilistik,
pragmatik xususiyatlari bilan ham bevosita bog‘liq. Chunki har qanday nutqiy faoliyatdagi
kommunikativ maqgsad til birliklarining lisoniy-pragmatik imkoniyatlari orqali ta’'minlanadi. Bu
esa badiiy nutq tarkibida ishtirok etadigan barcha leksik-morfologik birliklarning lisoniy-
nutqiy xususiyatlari, imkoniyat va vogelanishi yuzasidan ilmiy izlanishlar amalga oshirilishini
taqozo qiladi. Ayniqsa, hajviy asarlar matnidagi leksik-morfologik vosita va omillarni
tekshirish, tahlil qilish va ularning nutq jarayonidagi grammatik-pragmatik ma’'no va
vazifalarini aniqlash, tavsiflash va tasniflash kun tartibidagi muhim masalalardan hisoblanadi.

Adabiyotlar//IutepaTtypa/References:

1.  Hotamov N., Sarimsoqov B. Adabiyotshunoslik terminlarining ruscha-o‘zbekcha izohli
lug‘ati. -T .: O‘qituvchi, 1983. - 383 b. -B. 372-373.

2. Sayfullayeva R. va b. Hozirgi ozbek adabiy tili. - Toshkent, 2010. - B. 147. - 336 b.

3. Tlapgaes A. Y36ek THIHM épjaMyH CY3 TYPKYMJIApHUHUHT JUCOHUI TUSUM/IAry YPHHU Ba

JIMHTBonparmatukacu. ®usosorus ¢annapu gokropu (DSc) auccepranuscu

aBTopedepatu. - TowikeHT, 2017. - 77 6. - B. 16.

O‘zbek tili grammatikasi. [ tom. Morfologiya. -Toshkent, 1975. -B. 575;

Shoabdurahmanov Sh. va boshq. Hozirgi o‘zbek adabiy tili. -Toshkent: O‘qituvchi, 1980.

-B.432;

6. M.Asqarova. Hozirgi o‘zbek adabiy tili. Sintaksis. -Toshkent, 1987.

S

378



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/9 (4) - 2024

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

664


mailto:scienceproblems.uz@gmail.com

